
Školska Obavijest za roditelje đaka osnovnih škola

Dragi roditelji,
Dragi staratelji,

Ova obavijest Vas informira o školskom sastavu i boravku Vašeg 
djeteta u osnovnoj školi. 

Možda će ova brošura dati odgovore na neka Vaša pitanja. 
Možda postavljate sebi neka nova pitanja. U tom slučaju, 
informirajte se kod učiteljica i učitelja Vašeg djeteta.



Školska obaveza
Zakon propisuje da sva djeca u uzrastu od 6 godina krenu u 
školu i najmanje je 10 godina dugo pohađaju. U uzrastu od 
6 godina dijete polazi u osnovnu školu, zatim pohađa jednu od 
opšte obrazovanih škola sekundarnog stepena I.

U osnovnu školu jedno dijete ide ukupno 4 godine, ali prema 
vlastitim uspjesima koje dijete ostvaruje, mogu to biti i 3 ili 
5 godina.

Poslije osnovne škole svako dijete mora najmanje 6 godina 
pohađati jednu sekundarnu opšteobrazovnu školu, a do 
18 godine života jednu srednju stručnu školu/zanat ili gimnaziju. 
Osnovna škola i gimnazija zajedno sačinjavaju školsko razdoblje 
od ukupno 12 ili 13 godina.

Prijava djeteta u školu 
Škola počinje uvijek u ljeto. Do 15. novembra godine koja 
prethodi polasku djece u školu, sva djeca, koja su do 30.09. u 
godini polaska u školu 6 godina stara moraju već biti prijav-
ljena u osnovnoj školi. Roditelji djece, sa obavezom pohađanja 
osnovnog školovanja, dobit će od službe za razvitak škola (Amt 
für Schulentwicklung) pismene informacije o postupku prijavlji-
vanja.

Djeci sa značajnijim zdravstvenim problemima može za godinu 
dana biti produžen rok za polazak u školu. O tome odlučuje 
upravnik/ca škole, a po pregledu djeteta od strane školskog 
lijekara.

Školska obaveza
Prijava djeteta u školu

Šta bi trebalo u svakom slučaju znati kod upisa djeteta u 
osnovnu školu:

| Opće osnovne škole
U općim osnovnim školama se obrazuju i odgajaju djeca razli-
čitih religija (vjera) zajedno. Samo se sati vjeronauka održavaju 
odvojeno.

| Religiozno pripadne osnovne škole
U religiozno pripadnim osnovnim školama se obrazuju i odga-
jaju djeca na osnovama religioznog opredjeljenja (učenja), na 
primjer evangelističkog ili katoličkog.

| Državno priznate privatne i dopunske škole 
Državno priznatim privatnim školama ne rukovodi država, ali 
se pretežno financiraju iz državnih sredstava. Dopunske škole 
se financiraju iz privatnih sredstava, kao na primjer iz školarina 
koje roditelji moraju plaćati i iz raznih donacija. U SR Njemačkoj 
postoje pretežno javne t.j. državne škole, kao i škole potpomo-
gnute iz državnih sredstava.

| Otvorene cjelodnevne škole 
U cjelodnevnim školama djeca provode dnevno vrijeme od 
8.00h-16.00h u školi. Prije podne nastava, a  poslije podne 
pomoć pri domaćoj zadaći, ponude za učenje, dodatna podrška 
i radne grupe. Prijava za otvorenu cjelodnevnu školu je moguća 
do početka školske godine.

| Bilingvalna (dvojezična) predavanja  
U Kelna postoje momentalno: jedna osnovna škola sa njemač-
ko-francuskim ogrankom, jedna osnovna škola sa njemačko-tur-
skim ogrankom i tri osnovne škole sa njemačko-talijanskim 
ogrankom.

Prijava djeteta u školu



| Koordinirano opismenjavanje na turskom jeziku (KOALA)
Na jedanaest osnovnih škola u Kelnu djeca trenutno uče, pored 
njemačkog pisma, tursko pismo i pravopis. Uz to, sva djeca 
u jednom razredu slušaju nekoliko sati u sedmici zajedničku 
nastavu od istovremeno dva učitelja/ce-jednog njemačkog i 
jednog turskog.

| „Ranac“ u osnovnoj školi 
„Ranac“ je program za obrazovanje roditelja i unapređenje  
djece u učenju maternjeg jezika. Momentalno se provodi na 
10 kelnskih škola i treba se u budućnosti proširi i na ostale 
osnovne škole.

| Specijalno-pedagoška podrška 
Učenicima s ograničenjima ili tjelesnim hendikepima je  
u velikoj mjeri potrebna individualna podrška. 
Kada su ograničenja i tjelesni hendikepi toliko obuhvatni, da 
je potrebna posebna pedagoška potpora, djeca mogu biti 
školovana kroz zajedničko učenje ili u specijalnim školama za 
posebnu pedagošku podršku. Učenicama i učenicima s potre-
bom za posebnu pedagošku podršku se načelno uvijek treba 
ponuditi mjesto na jednoj općoj školi uz zajedničko učenje. 
Roditelji za vlastito dijete međutim mogu i dalje izabrati školu  
s posebnom pedagoškom podrškom.

Uvodna školska faza
Učiteljica/ učitelj

Uvodna školska faza
Prva dva razreda osnovne škole čine takozvanu uvodnu školsku 
fazu. Ona traje do prelaska u treći razred. Vaše dijete može proći 
uvodnu školsku fazu u toku jedne, dvije ili tri godine, sve prema 
tome na kom se razvojnom stepenu dijete nalazi, a u zavisnosti 
od toga kakav uspjeh dijete u školi ostvaruje. 

Učiteljica/ učitelj
Učiteljica ili učitelj u osnovnoj školi su najvažnije osobe đacima, 
kome se oni mogu obratiti. Oni drže najveći dio nastave i pri-
sutni su svakodnevno u razredu. Kod svih pitanja i problema je 
uvijek učiteljica/učitelj prva sugovornica/sugovornik.

Prijava djeteta u školu



Nastavni predmeti
Na rasporedu sati stoje uvijek predmeti: njemački, poznavanje 
prirode i društva, matematika, dodatna/dopunska nastava, 
likovno obrazovanje, muzičko obrazovanje, engleski, vjeronauka 
i sport.
Šta još osim toga trebate znati o školskim predmetima:

|	 Nastava na zavičajnom maternjem jeziku 
	 (ranije nastava na maternjem jeziku, zvana MSU). 
Vrlo je važno da Vaše dijete uči jezik koji se govori u zemlji pori-
jekla njegove porodice. Ukoliko želite dodatnu nastavu na jeziku 
porijekla vašeg djeteta, obratite se upravnici/ku škole. On/a 
će posredovati u uključivanju Vašeg djeteta u prvu slijedeću 
ponudu za učenje jezika porijekla. Nastava zavičajnog mater-
njeg jezika se momentalno provodi na 13 jezika. Dobra ocjena 
u zavičajnom maternjem jeziku može kasnije izjednačiti lošu 
ocenu iz jednog od stranih jezika. Učešće na nastavi na zavičaj-
nom jeziku je dobrovoljno.

|	 Vjeronauk  
Na većini škola je u okviru redovne nastave ponuđen katolički ili 
evangelistički vjeronauk, na vjerskim školama je sudjelovanje u 
vjeronauku (katoličkom ili evangelističkom) čak obavezno. Uko-
liko želite islamski vjeronauk za Vaše dijete, možete se kod škol-
ske službe informirati o tome, na kojim školama takva ponuda 
postoji. Osim toga postoji na nekim školama nauka o islamu na 
njemačkom jeziku kao samostalni školski predmet.
U jednoj kelnskoj osnovnoj školi je u okviru nastave na  mater-
njem jeziku ponuđeno i učenje grčkog ortodoksnog vjeronauka.

Nastavni predmeti

|	 “Susretanje sa jezicima“  
Kod „susretanja sa jezicima“ne radi se o samostalnom školskom 
predmetu, već o projektu upoznavanja sa stranim jezicima a u 
sklopu različitih nastavnih predmeta. Jezici, koji se kroz formu 
igranja provlače kroz predavanja, pojedine škole samostalno 
biraju među stranim jezicima.

|	 Nastava njemačkog jezika  
U predmetu njemački jezik djeca uče čitanje i pisanje, prven-
stveno u štampanim slovima. To je rukopis sa kojim se djeca 
svuda u svojoj okolini susreću i koji im olakšava čitanje i pisanje. 
Kasnije, iz štampanih slova đaci razvijaju i svoj lićni rukopis. 
Pored čitanja i pisanja izgrađuju se kod djece također i govorne 
sposobnosti. Oni uče, na primjer, izražavati se u jednoj većoj 
grupi, kao i međusobnim slušanjem.
	
|	 Nastava engleskog jezika (strani jezik) 
Engleski jezik je obavezan predmet je od druge polovine prvog 
razreda. Djeca koja se unapređuju u učenju jezika porijekla, kao 
i njemačkog jezika, uglavnom nemaju problema dodatno učiti 
engleski jezik.

|	 Dopunska i dodatna nastava 
U školskom rasporedu sadržana dodatna i dopunska nastava 
treba svako dijete lićno unapređivati. Na taj način ne bi trebalo 
ni doći do kašnjenja u razvoju ili teškoća u učenju kod djece. 
Istovremeno, osnovne škole vode računa o tome da se i djeci 
dobrog uspjeha osigura dodatna nastavna ponuda.

Nastavni predmeti



Domaći zadaci
Djeca trebaju, po mogućnosti, obavljati domaće zadatke bez 
pomoći roditelja. Tako ona uče samostalno raditi i vježbati ili se 
pripremati za nastavu u školi.

Ekskurzije 
Ekskurzije ili višednevni izleti služe da se djeca i van nastave u 
školi dožive kao tim/grupa sa zajedničkim ciljevima i interesima. 
U srži ekskurzije stoji učenje vladanja u društvu. Uz to, također, 
dio jedne ekskurzije može predstavljati učenje nastavnih pred-
meta kroz različite projekte.

Školske knjige, školska sredstva
Jedan dio troškova za školske knjige i nastavna sredstva moraju 
plaćati roditelji. Od tih plaćanja roditelji mogu biti oslobođeni, 
ukoliko dobivaju socijalnu pomoć iz tzv. Harz IV, po osnovu 
zakona o azilantima ili od takozvanog WJH (wirtschaftliche 
Jugendhilfe), t.j. financijsku pomoć djeci i omladini po zakon-
skim normama. U tom slučaju dobivate preko centra za 
socijalnu skrb potvrdu o oslobađanju od troškova za sredstva za 
učenje. Predajte je u školi. 

Pismeni zadaci
U osnovnoj školi se djeca postepeno pripremaju na ocjenjivanje 
vlastitog uspijeha. To počinje u prvom i drugom razredu kratkim 
pismenim vježbama, u 2. razredu daju se ocjene. U 3. i 4. razredu 
se pišu samo u predmetima njemački i matematika pismeni 
zadaci, za koje se daju ocjene.

Svjedočanstva
Svjedočanstva se razlikuju po onima koje sadrže ocjene i onima 
koje su izražene u pismenon, opisnom oblikui. Svjedočanstva 
izražene u opisnom obliku daju sliku o djetetovom razvoju 
u učenju, nivou znanja, radnim navikama, kao i društvenom 
(socijalnom) razvoju i vladanju, a sve je iskazano samo riječima. 
U uvodnoj školskoj fazi (1. i 2. razred), đaci dobivaju na kraju 
školske godine svjedočanstva uvijek u opisnom obliku.

Prelazna u 3. razred i svjedočanstva iz 3. razreda sadrže usmeni 
opis razvitka u učenju, nivo znanja, radne navike i društveni 
razvoj djece, kao i ocjene iz nastavnih predmeta, a uvijek i po 
jednu ocjenu za radne navike i društveno vladanje. Svjedočan-
stva 
4. razreda više nisu opisne, one sadrže samo još ocjene. 
Ocjene radnog i društvenog vladanja mogu biti  upotpunjene 
u opisnom obliku.

Provjera i poboljšanje stepena znanja
Početkom 3. razreda djeca pišu testove u predmetima njemački 
i matematika. Učiteljice i učitelji daju ocjene za ove testove 
samostalno. Kroz ocjenjivanje testova stvaraju zaključke o tome 
kako i koliko se svako dijete snašlo u nastavi njemačkog i mate-
matike.
Procijenjeni stepen znanja se ne ocjenjuju i ne ulaze u prepo-
ruku za dalje opšteobrazovne škole sekundarnog stepena, oni 
predstavljaju osnov za utvrđivanje lićnih mjera unapređivanja 
i nadgradnje znanja kod djece.

Svjedočanstva
Provjera i poboljšanje stepena znanja

Domaći zadaci · Ekskurzije 
Školske knjige, školska sredstva · Pismeni zadaci



Preporuka za dalje opšteobrazovne 
škole sekundarnog stupnja (razredi 5.-10.)
U SR Njemačkoj postoje različite forme sekundarnih opšte-obra-
zovnih škola, tj. razredi od 5.-10.: glavne (Haupt) škole, sekun-
darne škole, zajednicke skole, realne škole, gimnazije, sveukupne 
(Gesamt) škole, (sadrže u svom programu forme svih navedenih 
škola). 

Učiteljice i učitelji preporučuju Vaše dijete u svjedočanstvo 
prvog polugodišta 4. razreda za jednu od navedenih formi škola. 
Ako želite neki drugi oblik školovanja, vi možete sami odlučiti za 
vaše dijete.

Školska pravila/red
Kada puno djece i odraslih dnevno provodi veliki dio vremena 
u medjusobnom radu, poželjno je donijeti određena pravila, 
koja brinu da se školski život odvija mirno i na obostrano zado-
voljstvo. Zato su mnoge škole donijele svoje posebne pravilnike, 
koji su usuglašeni i izglasani od strane svih učesnika - nastav-
nika, učenika i roditelja. 
Što biste o tome u svakom slučaju trebali znati:

| Prava i obaveze 
Đaci imaju pravo na nastavu, na informacije o nivou svog zna-
nja, na savjetovanje, na slobodno iskazivanje vlastitog mišljenja, 
na školsku ispravu, kao i da se njihovo mišljenje uzme u obzir 
kod spornih pitanja. Pod obvezama đaka podrazumijeva se da 
redovno i na vrijeme dolaze i prate nastavu, kao i da se pridrža-
vaju školskih pravila.

| Opravdanja 
Kada Vaše dijete zbog bolesti ne može doći u školu, morate 
o tome odmah obavijestiti školu. Čim dijete može ponovo 
pohađati nastavu, morate školu pismeno obavijestiti o razlogu 
djetetovog izostanka. 

| Odsustva 
U osnovanim slučajevima, Vaše dijete može dobiti odsustvo 
do 2 školska dana po polugodištu. Neposredno prije i poslije 
raspusta nije moguće dobiti odsustvo za dijete.

Preporuka za dalje opšteobrazovne 
škole sekundarnog stupnja (razredi 5.-10.)

Školska pravila/red



Roditeljski sastanci i dan za lićnu komunikaciju roditelja 
sa učiteljima (Elternsprechtag) 
Učitelji/nastavnici organiziraju najmanje jednom u godini 
roditeljski sastanak . 
Učešćem na roditeljskom sastanku, roditelj ima mogućnost 
da bolje upozna učiteljicu/učitelja, postavi pitanja po pitanju 
nastave kao i da se raspita o cjelokupnoj situaciji u razredu.
Najmanje jednom u pola godini, svaka škola organizira dan za 
vođenje lićnih razgovora lizmeđu roditelja i učiteljice/učitelja 
Vašeg djeteta .

Roditeljska saradnja  
Vi možete kao roditelj ili staratelj učestvovati u donošenju 
odluka o školskim prilikama i rješavanju školskih problema, 
ukoliko se angažirate u slijedećim ograncima/organima:

| Razredno vijeće 
Članovi razrednog vijeća su učitelji /ce, t.j. nastavnice/ci koji pre-
daju u određenom razredu. Predstavnici roditelja (predsjednik/
ca roditeljskog vijeća i još jedan predstavnik roditelja), učestvuju 
redovno na sjednicama tog vijeća, te imaju pravo glasa.

| Roditeljsko vijeće/savjet  
Članovi roditeljskog savjeta su roditelji đaka tog razreda. 
Oni savjetuju i brinu o svim važnim stvarima u vezi s tim 
razredom na roditeljskom nivou. Oni biraju predsjedavajućeg/
predsjedavajuću, ili predsjedavajućeg i njenog/njegovog zamje-
nika, koji zastupaju interese tog razreda u okviru razrednog/
nastavničkog vijeća i roditeljskog savjeta. Svi roditelji, članovi 
savjeta, čija djeca pohađaju isti razred, sastaju se, po pravilu, 
jednom u polugodištu da bi se konzultirali po svim pitanjima u 
vezi s razredom. Na prvoj sjednici roditeljskog vijeća u školskoj 
godini, biraju se oba predsjedavajuća, koji zastupaju interese i 

potrebe razreda u okviru škole, i sa pravom glasa učestvuju na 
razrednim i nastavničkim vijećima.

| Nastavničko vijeće 
U nastavničkom vijeću, najvećem gremijumu škole su 
zastupljeni i roditelji i nastavnici u istom broju. Nastavničko 
vijeće odlučuje o mnogim školskim poslovima. Na primjer, 
nastavničko vijeće samostalno odlučuje o tome da li će prve 
dvije godine školovanja biti organizirane u odnosu na određenu 
generaciju ili sveobuhvatno po godištima. Jedna takva odluka 
ima važnost najmanje četiri godine.

| Školski roditeljski savjet/vijeće 
Ovdje su zastupljeni svi predsjedavajući roditeljskih vijeća. 
Školski savjet bira svog roditelja-predstavnika za školska vijeća 
i izvještava roditelje o značajnim odlukama i promjenama na 
nivou škole.

|	 Udruženje za unapređivanje/potpomaganje škole - 
	 Förderverein 
Na mnogim školama su roditelji u roditeljskim savjetima 
osnovali udruženja za podršku i pomoć školi. Članovi tog udru-
ženja plaćaju članarine, a mogu primati i dobrovoljne 
priloge.Tim novcem podržavaju rad svoje škole u posebnim 
situacijama, na primjer organizaciji školkih priredbi, izleta  
i sličnog.

Roditeljski sastanci i dan za lićnu komunikaciju roditelja 
sa učiteljima (Elternsprechtag) · Roditeljska suradnja 

